
Чечексем 

 

Чечексем, чечексем... 

килсе лартӑр эсир. 

Килсе лартӑр эсир 

пӗр чипер лӑпкӑ ир: 

кӗп-кӗрен тӗслисем, 

кӑн-кӑвак тӗслисем, 

шӗл кӑвар пек ҫунса 

тӗлкӗшен хӗрлисем... 

Чечексем, чечексем... 

килсе лартӑр эсир. 

Килсе лартӑр эсир 

пӗр чипер лӑпкӑ ир: 

ӳснӗ пуль ҫывӑхри 

ӗшнере-ҫаранта, – 

ҫитеймен-ха типсе 

ӗнчӗ пек сывлӑм та... 

Чечексем, чечексем... 

килсе лартӑр эсир. 

Килсе лартӑр эсир 

пӗр чипер лӑпкӑ ир... 

Кам хӑварнӑ кӗртсе – 

пӗлеймерӗм ҫавна. 

Халь ларатӑр пӑхса, 

ҫунтаратӑр чуна! 

